
					এই পাতাটির মুদ্রণ সংশোধন করা প্রয়োজন। 
У о о fü画-百米
৪০৫ শ্রেণীর পাখী এ পৰ্যন্ত পাওয়া গিয়েছে, তবু এখনও উত্তর দিকের পাৰ্বত্য হ্রদগুলির তীরে যে বন আছে, সেগুলিতে ভাল রকম অনুসন্ধান হয় নি। ডেনভার হ্রদে এমন তিনটি নতুন শ্রেণীর পাখী দেখা গিয়েছে, যুক্ত-রাজ্যের কোনও স্থানে সে পাখী নেই।
এই সব পাখীর অধিকাংশ থাকে। পাহাড়ের গায়ের ফাটলে এবং উচ্চ পৰ্ব্বতের শিখরে। অন্ততঃ দুই তিন শ্রেণীর পাখী সৰ্বোচ্চ পর্বতশৃঙ্গের অনুর্বর ও বায়ুতাড়িত অঞ্চলে বাসা বঁধে । অথচ এরা ঈগল বা কনডর জাতীয় শিকারী পাখী নয়। অপেক্ষাকৃত ছোট ছোট পাখী থাকে পথের ধারের বনে ও ঝোপঝাড়ে, এদের মধ্যে কয়েকটি শ্রেণীর পাখী চমৎকার শিস দেয়। বড় বড় লোমশ পালকযুক্ত এক রকমের কাঠঠোকরা আছে, এরাও বেশী উচুতে থাকে না। কয়েক জাতের দু'প্রাপ্য পেচক দু’হাজার ফুটের উপরের বনে বা পাথরের ফাটলে দেখা যায়।
বড় বড় পর্বতের যত উচুতে ওঠা যায়, গাছপালা তত কমে আসে। তারপর এমন এক জায়গায় এসে
পৌছানো যায়, যার উপরে গাছপালা আর তেমন জন্মায় না, অন্ততঃ যাদের গুড়িতে কাঠ হয় এমন ধরণের গাছপালা জন্মায় না। এই জায়গার উপরে যে গাছ হয়, সেগুলি শৈবাল ও অশ্বকৰ্ণ জাতীয় উদ্ভিদ। সাধারণতঃ দশ হাজার ফুট পৰ্য্যন্ত গাছপালা জন্মায় । এর উপরে এত বড় হয় এবং এত শীত পড়ে ও
তুষারপাত হয় যে, গাছপালা বেঁকে দুমড়ে পত্রিশূন্য হয়ে পড়ে।
চার পাঁচ হাজার ফুট উপরে যেসব গাছ সোজা প্ৰায় দেড় শো ফুট লম্বা হয়, দশ হাজার ফুটের উপরে সেই সব গাছ লতার মত একে বেঁকে চলে,-বড় বড় ওক পৰ্য্যন্ত অশীতিপর বৃদ্ধের মত বেঁকে কুজো হয়ে দুমড়ে যায়। কোন কোন গাছের পত্র-পুষ্প ও ডালপালা বায়ু যে দিকে প্ৰবাহিত কলোরাডো : রকি পৰ্ব্বতের বিগৃহৰ্ণ জাতীয় মোৰ । হয়, সে দিকে বেঁকে থাকে, দেখে মনে হয়, যেন ভীম প্রভঞ্জনের হাত এড়াবার জন্যে উৰ্দ্ধশ্বাসে পাগলের মত ছুটে পালাচ্ছে ।
অধিকাংশ গাছ বেঁটে হয়ে যায়। এমন সব গাছ আছে, যা” নীচের পাহাড়ে ৬০৭০ ফুট বাড়ে, কিন্তু দশ হাজার ফুট ওপরে একশো বছরের গাছ কয়েক ইঞ্চি মাত্র উঁচু হয়।
কলোরাডোর প্রধান সহর ডেনভার এই পাৰ্ব্বত্য অঞ্চলের প্রবেশদ্বার-স্বরূপ। রকি পৰ্ব্বতের পাদমূল থেকে ডেনভার মাত্র ১৩১৪ মাইল দূরে। ডেনভার থেকে রওনা হয়ে রকি পৰ্বতের বিখ্যাত ন্যাশন্যাল পার্কগুলি ভ্ৰমণ করাবার চমৎকার বন্দোবস্ত আছে।
ডেনভার খুব ছোট সহর নয়, ১৯২৮ সালে এর লোকসংখ্যা ছিল তিন লক্ষ পাঁচশ হাজার, বৰ্ত্তমানে লোকসংখ্যা অনেক বেড়ে প্রায় পাঁচ লক্ষের কাছাকাছি হয়ে দাড়িয়েছে।
দক্ষিণের ষ্ট্রেটগুলির মধ্যে কলোরাডো খুব উন্নতিশীল, আয়ও অনেক বেশী। এর প্রধান কারণ, নানা দেশ থেকে যাত্ৰাদল আসে রকি পৰ্ব্বতের প্রাকৃতিক দৃশ্য উপভোগ করতে, ডেনভার থেকে তাদের যাত্রা সুরু হয়। ফলে

		 এই পাতা শেষ সম্পাদিত হয়েছে ১১:৩৯টার সময়, ২ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

